
Abstract: In modern society which is increased demand of professional workers, one of urgent issues in front of educational field even state is increase number of students who study in the Center of Vocational Training and Industrial and duty to provide labor market with skillful staff. Much effort were made in order to fulfill this duty such as implemented lots of programs, projects, policies and activities which supports vocational education, improved studying environment and equipment, trained teaching staff, specialize them step by step and grant scholarship to the students even foreign investment, project and programs were supported in the field of vocational education and just international organizations were invested worth of 263 million USD. As a result of it, number of students which studying in the Center of Vocational Training and Industrial were increasing in a way but field development not depends on only state support and international organizations. It should be develop on based of efficient multi-cooperation of stakeholders such as government, training organization, students and partner organizations. But core thing which influences in development is the issue of field image and its judgment.

Сэдвийг яагаад судлах хэрэгцээтэй вэ?
Мэргэжилтэй ажилтны хэрэгцээ шаардлага нэмэгдсэн өнөөгийн нийгэмд МСҮТ, ПТК-д суралцагсдын тоог өсгөж, чадварлаг боловсон хүчнийг хөдөлмөрийн зах зээлд нийлүүлэх үүрэг боловсролын салбар төдийгүй төрийн өмнө тулгамдсан асуудлуудын нэг болж байгаа билээ. Энэ чиг үүргээ биелүүлэх үүднээс мэргэжлийн боловсролыг дэмжих олон арга хэмжээ, бодлого төсөл хөтөлбөрүүдийг хэрэгжүүлж МСҮТ, ПТК-ийн сургалтын орчин, тоног төхөөрөмжийг сайжруулж, багшлах боловсон хүчнийг сургаж шат дараалалтайгаар мэргэжил дээшлүүлж, суралцагчдад тэтгэлэг өгөх зэрэг олон ажлуудыг хийж гадны хөрөнгө оруулалт төсөл хөтөлбөрүүд ч эдгээр чиглэлээр дэмжлэг туслалцаа үзүүлж сүүлийн 10 жилд л гэхэд 263 сая ам долларын хөрөнгө оруулалтыг зөвхөн олон улсын байгууллага оруулжээ.
Эдгээр төрийн дэмжлэг ОУБ-ын санхүүжилт зэрэг олон үйл ажиллагааны үр дүнд МСҮТ, ПТК -д суралцах хүүхдүүдийн тоо тодорхой хэмжээгээр нэмэгдэж төгсөгчдийн ажил эрхлэлт 56.6%-тай2 буюу их дээд сургуулиас илүү байгаа нь салбарын хөгжлийг илтгэх чухал үзүүлэлтүүдийн нэг боловч  энэ үзүүлэлттэй ижил төвшинд салбарын нэр хүнд, үнэлэмж    өсч чадахгүй байна гэж үзэж байна. Нэр хүнд үнэлэмж нь дан ганц төрийн бодлого, ОУБ-с хамаарахгүй юм. Төр, сургалтын байгууллага, суралцагч, түншлэгч байгууллага зэрэг оролцогчдын олон талт ашигтай хамтын ажиллагаанд тулгуурлан хөгжих ёстой. Эдгээр хөрөнгө оруулалт шинэчлэл зэрэг үйл ажиллагааны үр дүн олон нийт, МБС-г сонгох магадлал бүхий ЕБС-ийн төгсөх ангийн сурагчид зэргийн нийтлэг ойлголт, хандлага, үнэлэмжид төдийлөн өөрчлөлт гаргаагүй бөгөөд мэргэжлийн боловсролын талаарх уламжлагдаж ирсэн ойлголт болох улаан шугамнаас доошхи хүүхэд, сурлага муу, хүмүүжлийн доголтой хүүхдүүд

суралцдаг гэсэн ойлголт одоо ч бага гэлтгүйгээр хадгалагдсаар байгаа нь МСҮТ, ПТК-ийн үйл ажиллагаа, нэр хүнд, үнэлэмж, элсэлтэнд нөлөөлөх анхдагч хүчин зүйл болсоор байна гэж үзсэний үндсэн дээр энэхүү судалгааны ажлыг хийлээ.
Судалгааны зорилго: Мэргэжлийн боловсролын үүсэл хөгжил өнөөгийн нөхцөл байдалд тодорхой чиглэлүүдийн дагуу социал шинжилгээ хийж, мэргэжлийн боловсрол сургалтын талаарх олон нийтийн ойлголт, хандлага ямар байгааг судлах, салбарын ирээдүйн чиг хандлагын талаар судалгааны ажлын хүрээнд санал зөвлөмж боловсруулах.
Монголын мэргэжлийн боловсролын түүхэн хөгжил, үе шат
Социологийн төсөөлөн бодохуйн түүхийн чиглэл нь маш үндэс суурьтай байх ба гагцхүү өнгөрсөн үетэй жишин харьцуулсан тохиолдолд л өнөөгийн ертөнцийн онцгой мөн чанарыг ойлгож чадна. Өнгөрсөн үе бол социологич өнөө үеэ ойлгоход тус болох толь мөн. (Гидденс, 2006 орчуулагдсан)
Өөрчлөлт, шилжилтийн үе.
Манай улс нийгмийн шинэ тогтолцоонд шилжих эхлэл тавигдаж төвлөрсөн төлөвлөгөөт эдийн засгаас зах зээлийн тогтолцоонд шилжин, улс ардын аж ахуйн салбарын удирдлага, бүтэц өөрчлөлт хийгдэн улсын үйлдвэр аж ахуйн газруудын хувьчлал эхэлснээр аль ч шатны мэргэжлийн боловсролын сургуульд сургах мэргэжил, элсэлт, төгсөлтийн төлөвлөгөө өгч төгсөгчдийг хөдөлмөрийн зах зээлийн тогтолцоонд шилжин, улс ардын аж ахуйн салбарын удирдлага, бүтцэд өөрчлөлт хийгдэн улсын үйлдвэр аж ахуйн газруудын, элсэлт, төгсөлтийн төлөвлөгөө өгч төгсөгчдийг хөдөлмөрийн зах зээл дээр өрсөлдүүлэх, хувийн сургууль байгуулах эхлэл тавигдсан. Энэ хугацаанд Техник мэргэжлийн сургуулиар мэргэжлийн ажилчдыг бэлтгэх бодлого, зохицуулалт, аргазүйн удирдлага, багш бэлтгэх, тэдний мэргэшлийг дээшлүүлэх, сургалтын бааз, материаллаг орчныг бэхжүүлэх бодлого алдагдсаны дээр тухайн асуудлаар далайцтай судалгаа, дүгнэлт гаргах, бодлого боловсруулах, хэрэгжүүлэхэд нэн төвөгтэй байдалд орсон111. Үүнд нөлөөлсөн бас нэг томоохон хүчин зүйлс бол ТМС нийгэм- хүмүүнлэгийн том үүрэгтэй салбар болохыг үл харгалзан уг салбарыг төрөөс дэмжин хөгжүүлж, суралцагчдад үзүүлдэг эдийн засгийн хөшүүргүүд /сургалтын зардал, хоолны мөнгө, хувцас замын зардал салбар, мэргэжлийн онцлогийг харгалзан нэмэгдэл, хөнгөлөлтийг/ зогсоож, мэргэжлийн дунд, дээд шатны сургуулийн элсэгчидтэй адил захиалга, гэрээгээр төлбөртэй сургах чиглэл барьсан явдал юм. 1990 онд 8-р анги төгсөгчдөөс элсүүлэн сургадаг техник мэргэжлийн сургууль 46 байсан бол 1992 он гэхэд техник мэргэжлийн сургууль 31 суралцагчдын тоо 11.0112 мянга болж буурсан. Үүний зэрэгцээ үйлдвэрлэл дээрх сургалтын тогтолцоо ч үндсэндээ алдагдаж, ХЗЗ- ийг дэмжих түр сургалтын хэлбэр бий болж нилээд өргөжсөн.
Техник мэргэжлийн сургуулийн тогтолцоо (1990 оноос хойш)
Боловсролын тухай хуулиар МБС-ын байгууллагын шинэ хэв шинжийг баталгаажуулж, мэргэжил эзэмшүүлэх, мэргэшил дээшлүүлэх сургалтыг бүх шатны сургууль, бусад аж ахуйн нэгж, байгууллага иргэн эрхэлж болох, бүх шатны сургуулийн сургалтын агуулгыг улсын стандартаар нарийвчлан тогтоох, түүнд суралцагчийн зайлшгүй эзэмшсэн байвал зохих боловсролын агуулгын түвшин, түүний үнэлгээ, багшийн мэргэжлийн түвшин, сургалтын орчинд тавигдах үндсэн шаардлагыг тодорхойлох, “ Стандарчлал, тохирлын үнэлгээний тухай” хуульд заасны дагуу батлуулж улсын бүртгэлд бүртгүүлэх, стандартыг өмчийн бүх хэлбэрийн сургуулиуд дагаж мөрдөх зэрэг заалтууд багтсан байдаг.

111	Юра, Ж. (2000) Мэргэжлийн боловсрол, сургалтын шинэчлэлийн зарим асуудал Улаанбаатар

2002 онд Мэргэжлийн боловсрол, сургалтын тухай хуулийг УИХ шинээр батлан гаргав. Энэ хуулиар улс орны нийгэм, эдийн засгийн хөгжлийн өсөлтийг хангах хөдөлмөр эрхлэлтийг дэмжих, ажилгүйдэл, ядуурлыг дэмжих, ажилгүйдэл ядуурлыг бууруулахад Техник мэргэжлийн боловсролын сургуулийн тогтолцооны мөн чанар, хамрах хүрээ, нийгэм, эдийн засаг- хүмүүнлэгийн үүргийг тодорхойлон, боловсролын нэгдмэл тогтолцоонд түүний эзлэх байр суурийг өргөж, зохих түвшинд тавьж, дэлхийн жишигт ойртуулах, зах зээлийн тогтолцооны нөхцөлд өмчийн олон хэлбэрт суурилсан уян хатан бүтэц бүхий сургалтын байгууллагуудыг удирдах удирдлагын шинэ тогтолцоог бүрдүүлэх, санхүүжилтийн механизмыг зах зээлийн нөхцөлд нийцүүлэх, сургалтын байгууллагуудын олон төрөл хэв шинжийг зөвшөөрөх, техник мэргэжлийн боловсролын сургуулийн удирдлага зохион байгуулалтад оролцогч талуудын хамтын үйл ажиллагааг зохицуулах, үйлдвэр, аж ахуйн байгууллага, иргэдийн дэмжлэг авах эрх зүйн үндсийг баталгаажуулсан юм.
2003-2005 онд боловсрол соёл, шинжлэх ухааны яам , нийгийн хамгаалал хөдөлмөрийн сайдын хамтарсан тушаалаар  мэргэжлийн  боловсролын  мэргэжил-  аргазүйн  үндэсний  төв, бүсийн төв, хөдөлмөр эрхлэлтийг дэмжих сургалтын төв, ЕБС-сургуулийг түшиглэсэн мэргэжлийн баримжаа олгох, зөвөлгөө өгөх төвүүдийг байгуулж, арга зүйн удирдлагын нэгдмэл тогтолцоонд оруулсан.
Энэхүү тогтолцоог бүрдүүлсэнээр салбарын асуудлаар судалгаа шинжилгээ хийж, бодлогын үндэслэл, төсөл, хөтөлбөр боловсруулах, шинэчлэлийн туршлага, мэдээллийг түгээн дэлгэрүүлэх, сургалтын үндсэн баримт бичиг, стандарт боловсруулах, сурах бичиг, гарын авлага, зөвлөмж бэлтгэх ажлыг зохион байгуулах болсон.
Энэ үе шатны онцлог нь техник мэргэжлийн сургуулийн байгууллагын бүтэц хэв шинжид тухайн аймаг орон нутгийн хөдөлмөрийн зах зээлийнх хэрэгцээг хангах төрөл бүрийн салбар мэргэжлээр мэргэжилтэн бэлтгэх бие даасан МСҮТ-үүд салбарын чиглэлтэй шаталсан сургалттай МСҮТ, коллеж, их дээд сургуулийн мэргэжлийн сургалтын салбар, ЕБС-тай хамтарсан сургуулиуд бий болсон.
Засгийн газраас 2007 оноос эхлэн жил бүр 1.0 тэрбум төгрөгийн хөрөнгө оруулалт баталж өгснөөр мэргэжлийн сургуулийн 20 гаруй хичээлийн болон дотуур байрыг засварлах, тоног төхөөрөмжийг шинэчлэх зориулалтаар ашиглаж ирсэн бөгөөд энэ нь 1990 оноос хойш бараг анх удаагийн хөрөнгө оруулалт болов.
2008 оноос суралцагчдад тэтгэлэг олгох болсноор элсэлт нэмэгдэж, мэргэжлийн анхан, дунд шатны боловсрол эзэмшүүлэх ангид суралцагчдын тоо ихээхэн өсөж төрийн мэдлийн сургуулиудын ачаалал нэмэгдсэн. Мөн мэргэжил сургалт үйлдвэрлэлийн төв , коллеж хөдөлмөр эрхлэлтийг дэмжих сургалтын төвүүд, зарим томоохон компанийн сургалтын төвд насанд хүрэгчдэд зориулан эрхийн бичгийн богино хугацааны сургалтууд ч өргөжсөөр ирсэн байна.
Манай орны эдийн засаг нээлттэй болж, хувийн хэвшил давамгайлж, гадаадын хөрөнгө оруулагчдын сонирхол улам бүр нэмэгдэж, үйлдвэрлэл, үйлчилгээнд технологийн шинэчлэл хурдассан нь мэргэжлийн боловсролыг олон улсын нийтлэг жишигт хүргэх шаардлага тавигдаж байгаагийн зэрэгцээ хувьсан өөрчлөгдөж байгаа зах зээлийн эрэлт хэрэгцээ нь зөвхөн залуучууд төдийгүй, хөдөлмөрийн насны бүх хүний мэргэшил, ур чадварыг шинэчлэх, сэлбэх шаардлагыг тавих болжээ.
Mэргэжлийн боловсрол, сургалтын тогтолцоо өнөөгийн нөхцөл байдал, төрөөс баримталж буй бодлого
Мэргэжлийн боловсрол, сургалтын тогтолцоо нь манай боловсролын тогтолцооны чухал бүрэлдэхүүн хэсэг бөгөөд боловсролын салбарын дотроос мэргэжлийн боловсрол, сургалтын тогтолцоо нь зах зээлийн харилцааны нөхцөлд хамгийн том зах зээл болох хөдөлмөрийн зах

зээлтэй шууд холбоотой нийгэм, хүмүүнлэгийн болон эдийн засгийн томоохон ач холбогдолтой нийгмийн бүх гишүүдэд ашиг өгдөг салбар юм.
Өнөөгийн монгол улсад мэргэжилтэй ажиллах хүчнийг бэлтгэж байгаа байдал, туршлага, арга хэлбэр нь үндсэндээ төвлөрсөн төлөвлөгөөт эдийн засгийн үед байсан нийгмийн халамж- төлөвлөлт-хуваарилалтын загвар хэвээр үйлчилж байна. Энэ загварыг хэрэгжүүлэх явцад сургалтын талаас ямар асуудал үүсч байна вэ?
Мэргэжлийн сургууль анх байгуулагдаж эхэлсэн 1960-аад оны эхэн үед Монголын эдийн засгийн салбаруудын ажиллах хүчний хэрэгцээг хангах үүргийг түлхүү анхаарч байсан бол 1990-ээд оноос энэ чиглэлийн сургуулиудад ажилгүйдэл, ядуурлыг бууруулах нийгмийн үүрэг давамгайлах хандлагатай болж ирсэн бөгөөд үйлдвэрүүд сэргэж, хүний хөгжилд анхаарах боломж бүрдэхийн хирээр мэргэжлийн сургуулиудын ажил олгогчдын эрэлт, суралцагчдын сонирхолыг хангах хэрэгцээ нэмэгдэж байна. Мэргэжлийн боловсролын сургуулиудын үүрэг ингэж өөрчлөгдөхийн хирээр түүний мэргэжил, боловсрол олгох зорилго нь ч өөр өөр байдлаар тодорхойлогдох  болсон нь илэрхий юм. Мэргэжлийн боловсрол, сургалтын байгууллагууд  нь суралцагчдад зөвхөн мэдлэг, чадвар эзэмшүүлэх төдийгүй мэдээллийн эринд үр дүнтэй ажиллах чадвар эзэмшүүлэхэд оршиж байна.
Төвлөрсөн төлөвлөгөөт эдийн засгийн үеийн (1990 оноос өмнө) Монголын мэргэжлийн боловсрол, сургалтын байгууллагуудын мэргэжилтэн бэлтгэх бодлого төлөвлөгдөх бололцоотой байсан учир тэдэнд хэнийг юунд сургаж, хэрхэн ажил хөдөлмөрт хувиарлах нь нэг их сонин биш байв113. Харин өнөөгийн мэргэжлийн боловсрол, сургалтын байгууллагын үйл ажиллагааны үр дүнг төгсөгчдийн хэдэн хувь нь ажлын байртай болсон гэхээсээ илүү тэдний хэд нь өндөр шаардлагатай, шинэ технологитой ажлын байранд орж чадав гэсэн үзүүлэлт чухал болж байна.
Сүүлийн жилүүдэд дэлхийн улс орнуудад мэргэжлийн боловсрол, сургалт нь дээд боловсролын доод шат биш, харин мэдлэг бүтээх оюуны хөдөлмөрт чиглэсэн академик боловсролоос мэдлэгийг хэрэглэх зориулалтаараа ялгаатай, эзэмшигчдийнх нь хувьд нийгэмд эзлэх байр суурь, хөдөлмөрийн үнэлэмж нь дээд боловсрол эзэмшигчдийнхээс огтхон ч бага биш гэдгийг хүлээн зөвшөөрсөн хандлага давамгайлж байна.
Гэвч манайд мэргэжлийн боловсрол, сургалтыг дээд боловсролтой жишиж, түүнээс доогуур тавьж үнэлдэг уламжлалт хандлага нь иргэдийн хөдөлмөр эрхлэх, орлогоо нэмэгдүүлэх, нийгэмд байр сууриа эзлэхэд нь сөрөг нөлөө үзүүлсээр байна.
Манай орны хувьд эдийн засаг сэргэж, үйлдвэрлэл, үйлчилгээний байгууллагууд бэхжин, технологийн дэвшил нэвтрэхийн хэрээр техникийн нарийн мэргэжил, мэргэшилтэй ажилтны эрэлт хэрэгцээ ихэсч байна. Монголын мэргэжлийн боловсхролын сургалтын байгууллагын гол үзүүлэлтүүдийг МСҮТ болон техник мэргэжлийн сургууль гэсэн хоёр хэлбэрт харьцуулан харуулхын зэрэгцээ өнөөгийн нийгэмд МБС-ын эдгээр үзүүлэлтүүд ямар байгаа цаашдын чиг хандлага ямар байх талаар доор дэлэгрүүлэн бичлээ.
Мэргэжлийн боловсрол сургалтын өнөөгийн төлөв байдал, асуудал чиг хандлага
Монголын Мянганы сорилтын сан /ММСС/ монгол улсад үйл ажиллагаа явуулах болж хэрэгцээ болоод байгаа хөдөлмөрчдийг мэргэжлийн боловсролын сургалтын байгууллагад бэлтгэх хэрэгтэйг олж харж, энэ салбарыг хөгжүүлэх эхлэлийг бий болгожээ.
Тэгээд ч зогсохгүй ажил олгогч сургалтын байгууллагууд нягт харилцаатай болж, мэргэжилтэй ажилтнаа захиалгаар сургаж, сургалтын хөтөлбөрийг хамтран боловсруулж, дадлагыг нь өөрийн материаллаг баазд түшиглэн, чадварлаг ажилтан, мэргэжилтнээрээ удирдуулан дадлагажуулж, зарим төгсөгчийг нь урилгаар авч ажиллуулах болсон. Түүнчлэн
113	Бэгз, Н. (2014) Мэргэжилтэй ажилтан бэлтгэх зорилгыг боловсролын үүрэг, зорилтын үүднээс авч үзэх нь. Боловсролын академи. Боловсрол судлал. №10. Улаанбаатар

зөвхөн төрөөс ирдэг байсан хөрөнгө оруулалт дээр нэмэгдээд түншлэгч байгууллагын дэмжлэг ороод ирэхээр сургалтын байгууллагын хариуцлага нэмэгдэж, тэр чинээгээр хүний нөөц нь улам бүр чадавхжиж, түүнийгээ дагаад сургалтын чанар сайжирч байна.
Хэдий мэргэжлийн сургуулийн төгсөгчидийн тоо нэмэгдэж энэ салбарт оруулах хөрөнгө оруулалт нэмэгдэж байгаа боловч энэ нь тэр чигтээ мэргэжлийн боловсролын сургалтын салбарын нэр хүнд олон нийт, нийгмийн дунд өссөн гэсэн үг хараахан биш бөгөөд МБС-ын салбар өнөөг хүртэл олон шинэчлэл өөрчлөлтийг хийж, гадна дотны олон төсөл хөтөлбөрүүдийг хэрэгжүүлсэн боловч олон нийт ялангуяа эцэг эхчүүд төгсөх ангийхан зэрэг нийтлэг хүмүүсийн мэргэжлийн боловсролын талаарх ойлголт хандлагат эерэг өөрчлөлт гарч байгаа эсэх нь тодорхойгүй байгаа бөгөөд мэргэжлийн боловсролын үйл ажиллагаа өөрчлөлт шинэчлэлийн сурталчилгаа, мэдээлэл хомс байдаг нь ч мэргэжлийн боловсролын сургуулийн уламжлагдаж ирсэн нэр хүндийн байдалд нөлөөлж, энэхүү салбарт суралцах, мэргэжлийн боловсон хүчин болохоор шийдсэн, ерөнхий боловсролын сургуулийн төгсөх ангийханд сонголт хийхэд нь сөрөгөөр нөлөөлдөг байж болох юм.

Мэргэжил сургалт үйлдвэрлэлийн төвийн суралцагчдаас авсан судалгааны үр дүн
Судалгааны ажлын хүрээнд Улаанбаатар хотын иргэд, ерөнхий боловсролын сургуулийн 9р ангийн сурагчид, МСҮТ-д суралцаж буй оюутнууд гэсэн 3 чиглэлээр судалгааны асуултууд боловсруулж судалгааны мэдээлэл цуглуулсан бөгөөд улсын хэмжээнд нийт 81 МСҮТ-д 42675114 оюутан суралцаж байгаа бөгөөд судалгааны мэдээлэл цуглуулахдаа баруун бүсийн Увс, Завхан, Баянхонгор аймгууд, зүүн бүсийн Дорнод, Хэнтий, Сүхбаатар аймгуудын сургууль бүрээс 100 оюутан санамсаргүйгээр сонгон авч нийт 600 судалгаа авсан. Судалгааны мэдээллийг SPSS программ дэр боловсруулан доорх чиглэлээр харьцуулалт хийсэн.
1. Ерөнхий мэдээлэл
2. МСҮТ-ийн үнэлэмж
МСҮТ-д суралцагчдын нийгэм эдийн засгийн түвшин, өрхийн орлогын хувьд авч үзвэл 38,9 хувь нь бага орлогтой, 35,7хувь нь дундаж орлогтой гэсэн байна үүнээс үзэхэд МСҮТ-д дунд болон түүнээс доогуур орлогтой өрхийн хүүхдүүд суралцаж байна.
Сурч буй мэргэжлийн чиглэлийн 29,3 хувь нь барилга цахилгаан, сантехник, модон эдлэл гэх зэрэг барилгын чиглэлээр, 23,4 хувь нь үйлчилгээний салбар буюу үсчин гоо сайхан, үйлчилэгч, тогооч зэрэг нийтийн үйлчилгээ чиглэлээр илүү суралцаж байгаа нь харагдаж байна.
МСҮТ-ийг сонгон суралцах болсон шалтгааны хамгийн өндөр хувь буюу 36.6 хувь нь богино хугацаанд мэргэжлийн боловсрол эзэмших гэж сонгосон гэсэн шалтгаан байлаа мөн 19.7 хувь нь үргэлжлүүлэн их дээд сургуульд суралцах боломжтой учир, 16.6%  нь төлбөр бага тэтгэлгээр сурдаг учир, 13.5% нь боловсрол эзэмшсний дараа баталгаат ажлын байртай учраас, 6.34% нь их дээд сургууль төгссөн хүмүүстэй ижил хэмжээнд цалинжих боломжтой гэж бодсоны үндсэн дээр, 4.19% нь гэр бүлийн уламжлалт  мэргэжил  учир,  харин хамгийн цөөхөн хувь буюу 2.9% нь өөр сонголт байгаагүй учир гэсэн хариултууд өгсөн байгааг харвал МСҮТ-д  суралцаж  буй суралцагчид сонголтоо хийхдээ ихэд анхаарч бодолцсны үндсэн дээр тухайн сургуулийг сонгож орж ирсэн нь харагдажбайна. Судалгааны гол   асуултуудын   маань  нэг  болох  МСҮТ-ын  сургалт  хүлээж  байсантай  адил байсны гэсэн асуултанд  43,7%  нь  хүлээж  байсантай  ижил,  41,4%  нь  бодож  байснаас илүү сайн байсан гэсэн хариултыг өгчээ. Үүнээс  харвал  ЕБС-ийн  сургалтын  чанар сайн байгааг,  суралцагчид  сургалтанд  сэтгэл  хангалуун  байгааг  харуулж  байна.  Тэд мэргэжлээрээ сурч төгсөөд ажилд орох боломжоо сайн буюу  31, хувь гэж үзсэн бол 22% хувь нь тодохой бус,  21% нь бусад мэргэжлээс хамаагүй илүү. 14% нь ажил олдох эсэх

114	Мэргэжлийн боловсрол, сургалтын статистик мэдээлэл 2015-2016 оны хичээлийн I хагас жил (хөдөлмөрийн яам)

[image: ]талаар мэдэхгүй, 12% нь бусад мэргэжлүүдтэй адил байна гэсэн хариултаас харвал МСҮТ-д суралцагчид төгсөөд ажилд орох боломждоо итгэлтэй байгаа нь харагдаж байна.
Ихэнхи суралцагчид өөрсөдийн сурч буй мэргэжлийн нэр хүнд үнэлэмжийг нийгэмд дунд зэрэг 35,2%, сайн 32.8% , маш сайн 20.3% гэж үнэлэж байгаа нь сурч буй мэргэжил, салбартаа сэтгэл хангалуун байгааг илтгэж байна, харин 11% нь муу, 0.49% нь маш муу гэж үнэлж байна.
Таны амьдарч буй хот, орон нутгийн Мэргэжлийн боловсролын талаарх нэр хүнд үнэлэмжийг сайжруулахын тулд ямар ямар өөрчлөлтүүд хийгдэх ёстой вэ?

Судалгааны гол  асуултуудын маань нэг болох МСҮТ-ийн нэр хүнд үнэлэмжийг сайжруулахын тулд авч хэрэжүүлэх ажлаар 23% буюу их дээд сургуульд үргэлжлүүлэн сургах боломжийг илүү болгох хэрэгтэй гэсэн бол 19.25% МСҮТ-ийн үйл ажиллагаа өөрчлөлт шинэчлэлийг сурталчлах үйл ажиллагааг явуулах хэрэгтэй гэжээ.
ЕБС-ийн хүүхдүүд 9-р ангиа төгсөөд МСҮТ-д элсэн суралцах эсвэл үргэлжлүүлэн ЕБС-д суралцах гэсэн сонголтоо хийдэг бол тэдний 90% нь МСҮТ-ыг сонирхдоггүй, зөвхөн 10% нь л сонирхдог гэсэн үзүүлэлт гарсан байна.
МСҮТ-ыг сонирхдог сурагчдын ихэнх хувь нь буюу 30% нь МСҮТ-ыг сонгосноор ажлын байртай болох боломжуудтай гэж үзсэн байна.
Нийт сурагчдын 90% нь МСҮТ-г сонирхдоггүй гэсэн хариу гарсан байснаас тэдний 56.67% нь МСҮТ-с өөр төрлийн боловсролыг сонгох сонирхолтой байна. Харин МСҮТ-ыг 18.89% нь сургалтын чанар муу, 16.67% нь нийгмийн байр суурь доогуур, 7.78% нь мэдэхгүй учраас сонгодоггүй байна

Судалгаанд оролцогчдын ихэнх нь буюу 50% нь үнэлэмжийг муу гэж үзсэн бол, 43% нь дунд зэрэг гэсэн байгаагаас харахад мэргэжлийн сургалт үйлдвэрлэлийн төвийн нийгэм дэх нэр хүнд, үнэлэмж нийгэмд маш доогуур байгаа нь харагдаж байна.
Дүгнэлт
Төвлөрсөн төлөвлөгөөгөөр ерөнхий боловсролын сургууль төгссөн  сурагчдыг  дан  ганц улсын захиалга шаардлагад нийцүүлж, сургаж хувиарлдаг байсан бол өнөөдрийн  нөхцөл байдалд мөн л төрийн зүгээс МСҮТ-д суралцагсдын тоог нэмэх зорилготой, бодлого хөтөлбөрүүдийг баримталж байгаа боловч МСҮТ-ийн уламжлагдаж ирсэн нэр хүнд, өнөөдрийн нөхцөл байдалд МСҮТ-д хийгдэж байгаа өөрчлөлт  шинэчлэлтийн  үйл  явц,  мэргэжлийн  нэр хүндийг дээшлүүлэх талаар хийгдэж байгаа ажил дутмаг байгаагийн улмаас нэг талаар МСҮТ-д суралцагчид , нөгөө талаас МСҮТ-д элсэх магадлал бүхий ЕБС-ийн сурагчид, тэдний эцэг эх, олон нийтийн ойлголт хандлага, үнэлэмжийн зөрүүтэй нөхцөл байдал үүсдэг байж болох юм гэсэн судалгааны таамаглал батлагдаж байгааг судалгааны ажлын үр дүнгээс харж болохоор байна иймээс мэргэжлийн боловсролын байгууллагын өөрчлөлт шинэчлэл, бүхий л төрлийн хөрөнгө оруулалтын үр ашиг, салбарын амжилт ололт, бахархалт төгсөгч зэрэг мэдээ мэдээлэлийг олон нийтэд хангалттай хэмжээнд сурталчилж энэ салбарын нэр хүнд үнэлэмжийг дээшлүүлэх талаар анхаарч ажиллах хэрэгтэй байна.
Мэдээллийн эрин зуун гэгдэж буй өнөө үед үнэлэмж гэдэг зүйл нь хэн нэгний дурын дүгнэлт, төсөөлөл юм шиг боловч маш олон сөрөг байдлыг нийгэмд бий болгож байдаг билээ. Иймээс энэхүү асуудлыг ийм байж ирсэн гээд орхигдуулалгүйгээр анхааралдаа авч МСҮТ-д элсэх магадлал бүхий ЕБС-ийн сурагчид болон эцэг эхчүүдийн уламжлагдаж ирсэн ойлголт, үнэлэмжийг дээшлүүлэх, үйл ажиллагааг сурталчлах зэрэг ажлуудыг идэвхтэй хийж улс эх орны бүтээн байгуулалт, хөгжилд бодит хувь нэмэр, боловсон хүчин бий болгох, мэргэжлийн боловсролтой иргэдийг бий болгоход анхаарах хэрэгтэй юм.
Санал зөвлөмж
Элсэлтийн чанар: Элсэлт ба элсэлтийн чанарыг сайжруулахын тулд оновчтой зохион байгуулалт шаардлагатай , элсэлтийн нэгдсэн журмыг бий болгож түүнд элсэгчдэд тавигдах шаардлагыг тодорхой зааж өгөх. ЕБС тэй боловсролын түншлэл бий болгож үүний хүрээнд ЕБС-ын хичээлийн агуулгыг МБС-ын хичээлийн агуулагтай уялдуулж өгөх.Орон нутгийн онцлогтой нь уялдуулан МСҮТ-ийн элсэлт авах мэргэжлийн чиглэлээр нв төрөлжүүлэх.
Уламжлагдсан нэр хүнд: МБС-ын хувьд ТМС байх үеэс эхлэн нийгэмд төлөвшсөн зарим нэг ойлголтууд одоо ч хадгалагдаж байгаа ба энэ нь одоогийн МСҮТ-ийн үйл ажиллагаанд нөлөө үзүүлсээр байгааг өөрчлөх үүний тулд
· МБС-ын өөрчлөлтийн талаар нийгмийн давхраа бүрт хүртээмжтэй байдлаар мэдээллэх, сурталчлах, ТМС- иас төрсөн алдартнууд болон тухайн үеийн сургалтын давуу, ололттой талуудыг одоогийн хүүхэд залуучуудад таниулан сурталчлах.
· 	МСҮТ бүр өөр өөрийн гэсэн онцлогт тохирсон маркетингийн бодлого төлөвлөгөөг боловсруулан ажиллах.
· МСҮТ-д суралцах насны Монгол хүүхдийн онцлогт тохирсон зөь хандлагыг төлөвшүүлэх зорилгоор шинэ хөтөлбөр, сургалтын арга хэлбэрийг судалгаанд тулгуурлан боловсруулах.
· Сургууль бүрт ёс зүйн зөвлөл, хороог тогтмол үр дүнтэйгээр ажиллуулж багш, ажилтнуудын эерэг үлгэр дуурайлал үзүүлэхэд анхаарах.

Салбарын мэдээллийн хүртээмж: Мэргэжлийн боловсролын сургууль нь манай улсын хувьд хөгжүүлэхээр зорьж буй томоохон салбаруудын нэг юм.
· Салбарын хөгжлийг түргэтгэхийн тулд нийгмийг тухайн салбарын мэдээллээр бүрэн хангаж байх явдал байдаг тиймээс салбарын мэдээллийн гадагшлах урсгалыг нэмэгдүүлэх.
· 	Салбарын үйл ажиллагаа, өөрчлөлт гэх мэтийг шинжлэх ухааны судалгаанд үндэслэн зохион байгуулж, мэдээллийг хүртээмжтэйгээр байршуулах.
· МБС-ыг сурталчилсан төгсөгч, суралцагчдын үнэлэмжийг дээшлүүлэх,тэдэнд мэргэжлээрээ бахархах сэтгэгдэл төрүүлэх тэмцээн уралдаан реалити шоу зэргийг зохион байгуулах.
Төгсөгчдийн хөдөлмөр эрхлэлт: төгсөгчдийн хөдөлмөр эрхлэлтийг тоо бус чанар талаас нь тооцох, мэргэжлээрээ ажиллаж байгаа эсэхээр мэдээ материалуудыг бэлтгэж байх.
Гадаад хамтын ажиллагаа: Олон улсын төсөл хөтөлбөрүүдийн дэмжлэгээр орж ирж буй хөрөнгө зэргээр сургалтын орчин, тоног төхөөрөмжийг нэмэгдүүлэхээс гадна оюутан залуусыг тухайн оронд мэргэжлийн боловсролын сургалтанд сургах, мэргэжлийн боловсролын үйл ажиллагаа мэдээлэл, амжилт бүтээлийн талаар олон нийтэд түгээх, хүргэх ажлуудыг хамтран хийж сайн туршлага судлах.

